
HEIREIS (nach „Bob Dylan’s Dream“) 
 

Text: Adrian Klapproth / Melodie Bob Dylan 
 

1. 
 

Ufere Fahrt im Auto träum ich vor mich hi 
Und dänke wiit zrugg, wie’s früehner isch gsi 

De Paps am Stür, d’Mueter, d’Schwöschtere und ich 
Hend Lieder gsunge, mehrstimmig, fröhlich und rich 

 

2. 
 

Au spöter hanich gsunge a mängem Lagerfür 
Musig isch mier au hüt no wärtvoll und tüür 

I de Pfadi, mit Fründe – mier hend gsunge und glacht 
Und spöter, do han ich die erschte eigene Lieder gmacht. 

 

3. 
 

Mis ganze Läbe hani für vieli Lüt gsunge 
So dass sie d’Sorge chönd  vergässed und mängisch isch mer das 

glunge 
Und wie jede Liedermacher versuech ich das Lied emol z’schriebe 

Wo chönnti  Profitgier und jedes Liede vertriebe. 
 

4. 
 

Mängisch wünscht ich mier, es chönnt wieder so si 
Mier singed mitenand und sind fröhlich debi 

Doch die Ziite sind düre, us und verbi 
Wie alles Vergangene, wo einisch isch gsi 

 

5. 
 

Ufere Fahrt im Auto träum ich vor mich hi 
Und dänke wiit zrugg, wie’s früehner isch gsi 

De Paps am Stür, d’Mueter, d’Schwöschtere und ich 
Hend Lieder gsunge, mehrstimmig, glücklich und rich 

 

Auf CD „Bis zu mim letschte Schnuf“ 


